CENTRE DE COORDINATION CARREFOUR vs IL-KUMMISSJONI

SENTENZA TAL-QORTI GENERALI (It-Tmien Awla)
18 ta’ Marzu 2010*

Fil-Kawza T-94/08,

Centre de coordination Carrefour SNC, stabbilit fi Brussell (il-Belgju), irrapprezentat
minn X. Clarebout u K. Platteau, avukati,

rikorrent,

VS

I1-Kummissjoni Ewropea, irrapprezentata minn J.-P. Keppenne, bhala agent,

konvenuta,

li ghandha bhala suggett talba ghall-annullament tad-De¢izjoni tal-Kummissjoni, tat-
13 ta’ Novembru 2007, dwar l-iskema ta’ ghajnuna implementata mill-Belgju ghac-
centri ta’ koordinazzjoni stabbiliti fil-Belgju u li temenda d-Decizjoni 2003/757/KE
(GU 2008, L 90, p. 7), sa fejn din ma tipprovdix perijodu tranzitorju adegwat,

* Lingwa tal-kawza: il-Franciz.

IL-QORTI GENERALI (It-Tmien Awla)

komposta minn M. E. Martins Ribeiro, President tal-Awla, S. Papasavvas (Relatur) u
A. Dittrich, Imhallfin,

Registratur: B. Pastor, Assistent Registratur,

wara li rat il-procedura bil-miktub u wara s-seduta tat-2 ta’ Lulju 2009,

taghti l-prezenti

Sentenza

I1-fatti li wasslu ghall-kawza

L-iskema fiskali Belgjana tac-¢entri ta’ koordinazzjoni, li tidderoga mil-ligi ordinarja,
hija rregolata mid-Digriet Irjali Nru 187 tat-30 ta’ Dicembru 1982 dwar it-twaqgqif ta’
centri ta’ koordinazzjoni (Moniteur belge tat-13 ta’ Jannar 1983, p. 502), kif kompletat
u emendat diversi drabi.

[I-benefic¢ju ta’ din l-iskema huwa suggett ghall-awtorizzazzjoni individwali u
minn qabel ta¢-centru permezz ta’ Digriet Irjali. Sabiex jikseb din l-awtorizzazzjoni,
ic-centru ghandu jifforma parti minn grupp multinazzjonali li jkollu kapital u rizervi
li jilhqu jew jagbzu biljun Frank Belgjan (BEF) u li jipproduci fatturat annwu li
l-ammont globali tieghu jilhaq jew jagbez ghaxar biljun BEF. Huma awtorizzati biss

certi attivitajiet preparatorji, awziljarji jew ta’ centralizzazzjoni u l-imprizi tas-settur
finanzjarju huma eskluzi mill-benefi¢cju ta’ din l-iskema. I¢-¢entri jridu jimpjegaw fil-
Belgju, ghallinqas l-ekwivalenti ta’ ghaxar haddiema full time matul l1-ewwel sentejn
tal-attivita taghhom.

L-awtorizzazzjoni moghtija lil ¢entru hija valida ghal ghaxar snin u tista’ tiggedded
ghal ghaxar snin ohra.

L-iskema fiskali tac-centri ta’ koordinazzjoni kienet giet ezaminata mill-Kummissjoni
tal-Komunitajiet Ewropej meta giet introdotta. B'mod partikolari, f’decizjonijiet
ikkomunikati permezz ta’ ittri fis-16 ta’ Mejju 1984 u fid-9 ta’ Marzu 1987,
il-Kummissjoni kienet essenzjalment ikkunsidrat li skema bhal din, ibbazata fuq
sistema ta’ determinazzjoni b’rata fissa tad-dhul tac-centri ta’ koordinazzjoni, ma
kienx fiha elementi ta’ ghajnuna.

Wara li fil-11 ta’ Novembru 1998 il-Kummissjoni adottat Avviz tal-Kummissjoni fuq
l-applikazzjoni tar-regoli ta’ ghajnuna tal-istat ghall-mizuri relatati mat-tassazzjoni
tan-negozju dirett (GU Edizzjoni Speéjali bil-Malti, Kapitolu 8 Vol. 1, p. 277), hija
wettqet ezami generali tal-legizlazzjoni fiskali tal-Istati Membri mill-aspett tar-regoli
dwar l-ghajnuna mill-Istat.

Fdan il-kuntest, fit-12 ta’ Frar 1999, il-Kummissjoni talbet lill-awtoritajiet Belgjani
jipprovdulha certa informazzjoni b'mod partikolari fuq l-iskema tac¢-centri ta’
koordinazzjoni. Dawn irrispondew f’Marzu 1999.

F’Lulju 2000, id-dipartimenti tal-Kummissjoni informaw lill-imsemmija awtoritajiet
li din l-iskema kienet tidher li tammonta ghal ghajnuna mill-Istat. Bil-ghan li jibdew
il-procedura ta’ kooperazzjoni skont I- Artikolu 17(2) tar-Regolament tal-Kunsill (KE)
Nru 659/1999, tat-22 ta’ Marzu 1999, li jistabbilixxi regoli dettaljati ghall-applikazzjoni
tal-Artikolu 93 [88 KE] (GU Edizzjoni Spe¢jali bil-Malti, Kapitolu 8 Vol. 1, p. 339),
id-dipartimenti tal-Kummissjoni stiednu lill-awtoritajiet Belgjani jissottomettu
l-kummenti taghhom fi Zmien xahar.

Fil-11 ta’ Lulju 2001, il-Kummissjoni adottat erba’ proposti ta’ mizuri utli, skont
l-Artikolu 88(1) KE, b'mod partikolari fir-rigward tal-iskema tac¢-centri ta’
koordinazzjoni. Hija pproponiet lill-awtoritajiet Belgjani li jaccettaw li jaghmlu
numru ta’ emendi ghal din l-iskema filwaqt li pprovdiet, b’mod tranzitorju, li qabel
id-data ta’ accettazzjoni ta’ dawn il-mizuri, i¢-centri awtorizzati jkomplu jibbenefikaw
mill-iskema precedenti sal-31 ta’ Dicembru 2005.

Peress li I-awtoritajiet Belgjani ma accettawx il-mizuri utli proposti, il-Kummissjoni
fethet il-procedura formali ta’ ezami permezz ta’ decizjoni notifikata b’ittra tas-
27 ta’ Frar 2002 (GU C 147, p. 2), skont I-Artikolu 19(2) tar-Regolament Nru 659/1999.
B'mod partikolari, hija stiednet lir-Renju tal-Belgju jissottometti I-kummenti tieghu
u jipprovdi kull informazzjoni utli ghall-evalwazzjoni tal-mizura inkwistjoni. Hija
stiednet ukoll lil dan I-Istat Membru u lit-terzi kkoncernati sabiex jissottomettu
kummenti u jipprovdu kull element utli sabiex jigi ddeterminat jekk kinux jezistu,
ghall-benefi¢jarji tal-iskema inkwistjoni, aspettattivi legittimi li jimponu t-tehid ta’
mizuri tranzitorji.

Wara l-procedura formali ta’ ezami, il-Kummissjoni adottat fis-17 ta’ Frar 2003,
id-Decizjoni 2003/757/KE tas-17 ta’ Frar 2003 dwar l-iskema ta’ ghajnuna
implementata mill-Belgju favur i¢-¢entri ta’ koordinazzjoni stabbiliti fil-Belgju (GU
L 282, p. 25, iktar 'il quddiem id-“Decizjoni tal-2003”).

Skont I-Artikoli 1 u 2 tad-Decizjoni tal-2003:

“Artikolu 1

L-iskema fiskali attwalment fis-sehh fil-Belgju favur centri ta’ koordinazzjoni
awtorizzati abbazi tad-Digriet Irjali Nru 187 hija skema ta’ ghajnuna moghtija mill-
Istat li hija inkompatibbli mas-suq komuni.

Artikolu 2

II-Belgju huwa obbligat inehhi l-iskema ta’ ghajnuna msemmija fl Artikolu 1 jew
jibdilha b’'mod li tkun kompatibbli mas-suq komuni.

Mid-data meta tigi nnotifikata din id-de¢izjoni, il-benefic¢ju ta’ din l-iskema jew tal-
elementi taghha la jkun jista’ jinghata iktar lil benefi¢jarji godda ulanqas jigi pprorogat
permezz tat-tigdid ta’ awtorizzazzjonijiet fis-sehh.

Fdak li jirrigwarda ¢-¢entri diga awtorizzati qabel il-31 ta’ Dicembru 2000, l-effetti
tal-iskema jistghu jinzammu sa meta tiskadi l-awtorizzazzjoni individwali fis-sehh
fid-data tan-notifika ta’ din id-decizjoni, u l-iktar tard sal-31 ta’ Dicembru 2010.
Konformement mat-tieni subparagrafu, fil-kaz ta’ tigdid tal-awtorizzazzjoni qabel din
id-data, il-benefi¢cju tal-iskema li hija s-suggett ta’ din id-de¢izjoni ma jistax jinghata
iktar, lanqas temporanjament.” [traduzzjoni mhux uffi¢jali]

Sa mis-6 ta’ Marzu 2003, ir-Renju tal-Belgju ghamel sottomissjonijiet lill-Kunsill u lill-
Kummissjoni simultanjament u talabhom sabiex “isir dak kollu mehtieg sabiexi¢-centri
ta’ koordinazzjoni li l-awtorizzazzjoni taghhom skadiet wara s-17 ta’ Frar 2003 tkun
tista’ tigi prorogata sal-31 ta’ Dicembru 2005”. Din it-talba ggedded f1-20 ta’ Marzu u
fis-26 ta’ Mejju 2003 abbazi tat-tielet subparagrafu tal-Artikolu 88(2) KE.

Fil-25 u fit-28 ta’ April 2003, ir-Renju tal-Belgju u l-asso¢jazzjoni Forum 187, li
tigbor ic-centri ta’ koordinazzjoni, ipprezentaw rikorsi bil-ghan tas-sospensjoni u
l-annullament totali jew parzjali tad-Decizjoni tal-2003 (Kawzi C-182/03 u T-140/03,
li saru C-217/03; Kawzi C-182/03 R u T-140/03 R, li saru C-217/03 R).

Permezz ta’ digriet tas-26 ta’ Gunju 2003, Il-Belgju u Forum 187 vs Il-Kummissjoni
(C-182/03 Ru C-217/03 R, Gabra p. 1-6887, iktar il quddiem id-“Digriet Forum 187”),
il-President tal-Qorti tal-Gustizzja ordna s-sospensjoni tal-ezekuzzjoni tad-
Decizjoni tal-2003, sa fejn din tipprojbixxi lir-Renju tal-Belgju milli jgedded
l-awtorizzazzjonijiet tac-centri ta’ koordinazzjoni li kienu fis-sehh fid-data meta giet
innotifikata l-imsemmija dec¢izjoni.

Hekk kif awtorizzathom id-Digriet Forum 187, l-awtoritajiet Belgjani geddew
l-awtorizzazzjonijiet ta¢-centri ta’ koordinazzjoni li skadew bejn is-17 ta’ Frar 2003
u [-31 ta’ Dicembru 2005. Hlief ghal erba’ centri li bbenefikaw minn tigdid ghal
zmien indeterminat, dawn l-awtorizzazzjonijiet, inkluzi fosthom dawk tar-rikorrent,
ic-Centru ta’ koordinazzjoni Carrefour SNC, iggeddu kollha ghal perijodu li skada
fil-31 ta’ Dicembru 2005.

Permezz tad-Decizjoni tal-Kunsill 2003/531/KE, tas-16 ta’ Lulju 2003, dwar l-ghoti
mill-Gvern Belgjan ta’ ghajnuna lil certi ¢entri ta’ koordinazzjoni stabbiliti fil-
Belgju (GU L 184, p. 17), li giet adottata abbazi tal-Artikolu 88(2) KE, gie ddikjarat
li “l-ghajnuna li I-Belgju [kien] behsiebu jaghti sal-31 ta’ Dicembru 2005 lill-
imprizi li fil-31 ta’ Dicembru 2000, bis-sahha tad-Digriet Irjali Nru 187 [...], kienu
jibbenefikaw minn awtorizzazzjoni bhala centri ta’ koordinazzjoni li kienet tiskadi
bejn is-17 ta’ Frar 2003 u 1-31 ta’ Dicembru 2005” [traduzzjoni mhux uffi¢jali] kienet
kompatibbli mas-suq komuni. FI-24 ta’ Settembru 2003, il-Kummissjoni pprezentat
rikors ghall-annullament ta’ din id-dec¢izjoni (Kawza C-399/03).

Fit-22 ta’ Gunju 2006, il-Qorti tal-Gustizzja annullat parzjalment id-Decizjoni tal-2003
sa fejn din ma tipprovdix mizuri tranzitorji fir-rigward ta¢-centri ta’ koordinazzjoni
li l-applikazzjoni taghhom ghat-tigdid tal-awtorizzazzjoni kienet pendenti fid-data
meta giet innotifikata d-de¢izjoni kkontestata jew lil-awtorizzazzjoni taghhom skadiet
simultanjament ma, jew ftit wara, in-notifika tal-imsemmija decizjoni (sentenza tal-
Qorti tal-Gustizzja tat-22 ta’ Gunju 2006, II-Belgju u Forum 187 vs Il-Kummissjoni,
C-182/03 u C-217/03, Gabra p. 1-5479, iktar il quddiem is-“sentenza Forum 187”).
Fl-istess jum, il-Qorti tal-Gustizzja annullat ukoll id-Decizjoni 2003/531 permezz
tas-sentenza Il-Kummissjoni vs I-Kunsill (C-399/03, Gabra p. 1-5629).

Permezz ta’ ittra tal-4 ta’ Lulju 2006, il-Kummissjoni talbet lill-awtoritajiet Belgjani
jipprovdulha, fi Zzmien 20 gurnata ta’ xoghol, certa informazzjoni sabiex tiddetermina
s-segwitu xieraq li ghandha taghti ghas-sentenza Forum 187.

Fis-27 ta’ Dicembru 2006, ir-Renju tal-Belgju adotta ligi li kienet tinkludi diversi
dispozizzjonijiet (Moniteur belge tat-28 ta’ Dicembru 2006, p. 75266, iktar il quddiem
il-“ligi tal-2006”) li kienet tippermetti li tigi pprorogata sal-31 ta’ Dicembru 2010
l-awtorizzazzjoni ta¢-centri ta’ koordinazzjoni kollha li jitolbuha, jekk ikun il-kaz
beffett retroattiv. Barra ¢-centri li l-awtorizzazzjonijiet iggeddew wara d-digriet
Forum 187, bejn is-17 ta’ Frar 2003 u 1-31 ta’ Dicembru 2005, il-ligi tal-2006 kienet
tipprevedi li din il-possibbilta ta’ proroga kienet ukoll ac¢cessibbli ghac-centri li
l-awtorizzazzjoni taghhom tiskadi bejn 1-1 ta’ Jannar 2006 u 1-31 ta’ Dicembru 2010
kif ukoll numru mhux specifikat ta’ ¢entri li l-awtorizzazzjoni taghhom kienet ser
tiskadi sa mhux iktar tard mill-31 ta’ Dicembru 2005 izda li, sa dakinhar, ma jkunux
ghamlu t-talba ta’ tigdid. Din il-ligi ma gietx innotifikata lill-Kummissjoni skont
1-Artikolu 88(3) tat-Trattat izda d-dhul fis-sehh taghha gie sospiz bil-kundizzjoni li
ma jkunx hemm oggezzjoni min-naha tal-Kummissjoni.

Wara diversi avvizi u skambji ta’ korrispondenza mal-Kummissjoni, l-awtoritajiet
Belgjani pprovdew, fis-16 ta’ Jannar 2007, l-informazzjoni mitluba mill-Kummissjoni
fl-4 ta’ Lulju 2006. Huma ziedu xi precizazzjonijiet kumplementari permezz ta’ ittri
tat-8 u tas-16 ta’ Frar 2007. Barra minn hekk, inzammu tliet laqghat, fil-5 u 15 ta’ Frar
kif ukoll fis-16 ta’ Marzu 2007, bejn il-Kummissjoni u l-imsemmija awtoritajiet.

Bittra tal-21 ta’ Marzu 2007, il-Kummissjoni informat lill-awtoritajiet Belgjani
dwar id-decizjoni taghha li testendi l-proc¢edura formali ta’ ezami miftuha fis-
27 ta’ Frar 2002 dwar l-iskema ta’ centri ta’ koordinazzjoni. Din id-decizjoni kif
ukoll it-talba maghmula lill-persuni interessati li jipprezentaw l-osservazzjonijiet
taghhom fuq il-mizuri tranzitorji adegwati li, skont is-sentenza Forum 187 kellha
tkun il-Kummissjoni li tipprovdi ghalihom, gew ippubblikati fil-Gurnal Ufficjali tal-
Unjoni Ewropea tas-16 ta’ Mejju 2007 (GU C 110, p. 20).

Fit-13 ta’ Novembru 2007, wara l-procedura formali ta’ ezami, il-Kummissjoni adottat
id-Decizjoni 2008/283/KE dwar l-iskema ta’ ghajnuna implementata mill-Belgju
ghac-centri ta’ koordinazzjoni stabbiliti fil-Belgju u li temenda d-De¢izjoni tal-2003
(GU 2008, L 90, p. 7, iktar 'il quddiem id-“decizjoni kkontestata”).

Id-decizjoni kkontestata temenda l-ewwel nett 1-Artikolu 2 tad-Dec¢izjoni tal-2003,
b’'mod li ¢-centri ta’ koordinazzjoni li t-talba ta’ tigdid tal-awtorizzazzjoni taghhom
kienet pendenti fid-data tan-notifika tad-Decizjoni tal-2003 jew li l-awtorizzazzjoni
kienet tiskadi fl-istess zmien jew ftit wara n-notifika ta’ din id-decizjoni, jigifieri
bejn it-18 ta’ Frar 2003 u 1-31 ta’ Dicembru 2005, ikunu awtorizzati jibbenefikaw
mill-iskema inkwistjoni sal-31 ta’ Dicembru 2005 u li t-tigdid tal-awtorizzazzjonijiet
taghhom ikun awtorizzat sa din l-istess data. Wara, fir-rigward tal-erba’ centri li
l-awtorizzazzjoni taghhom kienet giet imgedda ghal Zmien indeterminat wara
d-Digriet Forum 187, id-decizjoni kkontestata tghid li l-istqarrija ghall-istampa tal-
Kummissjoni tas-16 ta’ Lulju 2003 setghet tqajjem aspettattiva legittima fi¢-centri
minhabba I-fatt li huma setghu jibbenefikaw mill-iskema inkwistjoni sad-data tas-
sentenza tal-Qorti tal-Gustizzja fil-kawza prin¢ipali. Peress li din is-sentenza nghatat
fit-22 ta’ Gunju 2006, u fid-dawl tan-natura fiskali tal-mizura, id-de¢izjoni kkontestata
testendi l-benefi¢cju tal-aspettattivi legittimi sabiex tippermetti lil dawn ic¢-¢entri ta’
koordinazzjoni jibbenefikaw mill-iskema inkwistjoni sal-ahhar tal-perijodu taxxabbli
normali kurrenti fid-data tas-sentenza. Fl-ahhar nett, id-decizjoni kkontestata
tiddikjara 1-ligi tal-2006 inkompatibbli mas-suq komuni sa fejn tfittex li ggedded
l-iskema tac-centri ta’ koordinazzjoni lil hinn mill-31 ta’ Dicembru 2005.

L-Artikolu 1 tad-decizjoni kkontestata jipprovdi hekk:

“Fl-Artikolu 2 tad-Decizjoni [tal-2003] jigi mizjud it-test li gej:

‘I¢-centri ta’ koordinazzjoni li t-talba taghhom ta’ tigdid hija pendenti fid-data ta’
notifika ta’ din id-Decizjoni jew li l-ftehim [l-awtorizzazzjoni] taghhom jiskadi
fl-istess hin jew ftit wara din in-notifika, jigifieri bejn id-data ta’ din in-notifika u
1-31 ta’ Dicembru 2005, jistghu jkomplu jibbenefikaw mill-iskema tac¢-centri ta’

koordinazzjonisal-31ta’Dicembru2005.1t-tigdid tal-ftehimtac-centrita’koordinazzjoni

”»

msemmija huwa awtorizzat sa mhux aktar tard mill-31 ta’ Dicembru 2005!

Skont I-Artikolu 2 tad-dec¢izjoni kkontestata:

“L-erba’ ¢entri ta’ koordinazzjoni stabbiliti fil-Belgju li I-ftehim [l-awtorizzazzjoni]
taghhom gie mgedded ghal tul ta’ Zmien indeterminat fuq il-bazi ta’ I-Ordinanza
[Digriet] tal-President tal-Qorti tal-Gustizzja tal-Komunitajiet ~Ewropej
tas-26 ta’ Gunju 2003 li thabbar is-sospensjoni ta’ l-implimentazzjoni tad-
Decizjoni 2003/757/KE jistghu jibbenefikaw mill-iskema ta¢-centri ta’ koordinazzjoni
sat-tmiem tal-perjodu taxxabbli ordinarju li kien ghaddej fit-22 ta’ Gunju 2006

L-Artikolu 3 tad-decizjoni kkontestata jipprovdi:

“II-ligi tas-27 ta’ Dicembru 2006 hija inkompatibbli mas-Suq Komuni minhabba li
d-dispozizzjonijiet taghha huma mahsuba biex jestendu, permezz ta’ decizjonijiet
godda ta’ tigdid ta’ ftehim [awtorizzazzjoni], l-iskema tac-¢entri ta’ koordinazzjoni lil
hinn mill-31 ta’ Dicembru 2005.

[I-Kummissjoni brizultat ta’ dan tistieden lill-Belgju biex jirrinunzja milli jdahhal fis-
sehh id-dispozizzjonijiet ikkoncernati tal-ligi tas-27 ta’ Dicembru 2006”

Fir-rigward tal-Artikolu 4 tad-decizjoni kkontestata, dan jaqra hekk:

“L-Artikolu 1 japplika mit-18 ta’ Frar 2003”

Il-procedura u t-talbiet tal-partijiet

Permezz ta’ att ipprezentat fir-registru tal-Qorti Generali fit-22 ta’ Frar 2008,
ir-rikorrent ipprezenta dan ir-rikors.

Batt separat ipprezentat fl-istess jum, ir-rikorrent ressaq wkoll talba ghal
pro¢edura mhaffa, skont I-Artikolu 76a tar-Regoli tal-Procedura tal-Qorti
Generali. II-Kummissjoni pprezentat l-osservazzjonijiet taghha fuq din it-talba fit-
13 ta’ Marzu 2008, wara li skada t-terminu previst. Fis-17 ta’ Marzu 2008, il-President
tat-Tmien Awla tal-Qorti Generali ddecieda li jgieghed dawn l-osservazzjonijiet fil-
process. B'decizjoni tad-19 ta’ Marzu 2008, il-Qorti Generali (It-Tmien Awla) ¢cahdet
it-talba ghal procedura mhaffa.

Fuq rapport tal-Imhallef Relatur, il-Qorti Generali ddecidiet li tiftah il-procedura
orali.

Is-sottomissjonijiet u t-twegibiet tal-partijiet ghall-mistogsijiet li sarulhom mill-
Qorti Generali nstemghu fis-seduta li nzammet fit-2 ta’ Lulju 2009.

[I-Kummissjoni ntalbet fis-seduta tgieghed fil-process id-Digriet Irjali tad-
19 ta’ Dicembru 2008 li jadotta l-legizlazzjoni fiskali dwar iz-zieda fil-kaz ta’ nuqqas
jew ta’ insuffi¢jenza tal-hlas anti¢ipat minn certi centri ta’ koordinazzjoni (Moniteur
belge tat-30 ta’ Dicembru 2008, p. 68976), peress li r-rikorrent kien indika li huwa
ma kellu l-ebda oggezzjoni f'dan ir-rigward. II-Kummissjoni wiegbet ghal din it-talba
permezz ta’ ittra pprezentata fir-Registru tal-Qorti Generali fit-3 ta’ Lulju 2009.

II-proc¢edura orali naghlqget fit-13 ta’ Lulju 20009.

Ir-rikorrent jitlob li I-Qorti Generali joghgobha:

— tannulla d-decizjoni kkontestata sa fejn din ma tipprovdix ghal perijodu
tranzitorju adegwat;

— tikkundanna lill-Kummissjoni ghall-ispejjez.

[I-Kummissjoni titlob li I-Qorti Generali joghgobha:

— tichad ir-rikors bhala inammissibbli jew infondat;

— tikkundanna lir-rikorrent ghall-ispejjez.

Id-dritt

Minghajr ma ressqet formalment ec¢cezzjoni ta’ inammissibbilta taht 1-Artikolu 114
tar-Regoli tal-Procedura, il-Kummissjoni ssostni li r-rikors huwa inammissibbli
peress li r-rikorrent ma ghandux interess guridiku u li mhux direttament effettwat
mid-decizjoni kkontestata. L-ewwel nett ghandha tigi ezaminata l-ec¢ezzjoni ta’
inammissibbilta bbazata fuq nuqqas ta’ interess guridiku.

L-argumenti tal-partijiet

[I-Kummissjoni tfakkar li, sussegwentement ghad-Digriet Forum 187, l-awtoritajiet
Belgjani pprorogaw l-awtorizzazzjoni tar-rikorrent sal-31 ta’ Dicembru 2005. Huwa
sussegwentement talab f'numru ta’ okkazjonijiet il-proroga tal-awtorizzazzjoni tieghu
sal-31 ta’ Dicembru 2010, minghajr mal-awtoritajiet Belgjani madankollu laqghu
t-talbiet tieghu. Barra minn hekk, il-Kummissjoni ssostni li, fil-jum meta pprezenta
r-rikors, ir-rikorrent ma kellu 1-ebda dritt li jibbenefika mill-iskema inkwistjoni kif
seta’ sostna fir-rigward tal-awtoritajiet Belgjani. Ghal kuntrarju, jidher li l-imsemmija
awtoritajiet deliberatament illimitaw l-awtorizzazzjoni sal-31 ta’ Dicembru 2005,
data li tikkorrispondi mat-tmiem tal-perijodu tranzitorju stabbilit permezz tad-
decizjoni kkontestata. Skont il-Kummissjoni, il-pozizzjoni tar-rikorrent kienet b’hekk
stabbilita b'mod definittiv mill-awtoritajiet Belgjani, permezz tad-dec¢izjoni taghhom
li tigi llimitat l-awtorizzazzjoni tieghu sal-31 ta’ Dicembru 2005, liema decizjoni qatt
ma giet ikkontestata quddiem il-qrati Belgjani.

Konsegwentement, id-decizjoni kkontestata kull ma taghmel hija li tikkonferma
d-dritt tar-rikorrent li jibbenefika mill-iskema inkwistjoni sa l-ahhar tal-imsemmija
awtorizzazzjoni. Fil-fatt, id-data tal-31 ta’ Di¢cembru 2005 kienet l-ewwel deciza
mill-awtoritajiet Belgjani mbaghad approvata mid-decizjoni kkontestata. Barra
minn hekk, il-perijodu tranzitorju definit fid-decizjoni kkontestata kien ibbazat
ukoll fuq il-fatt li lI-proroga tal-awtorizzazzjoni tac-centri kollha, bl-eccezzjoni ta’
erba’ minnhom, sa data stabbilita (filwaqt li d-Digriet Forum 187 ma jistabbilixxi
l-ebda data) tikkonferma I-percezzjoni li kellhom l-awtoritajiet Belgjani u ¢-centri ta’
koordinazzjoni tal-perijodu tranzitorju adegwat. Din id-data fil-fatt tirrapprezenta
l-ghan tal-awtoritajiet Belgjani kkomunikat lill-awtoritajiet Komunitarji, hekk kif
jirrizulta mill-premessa 1 tad-Decizjoni 2003/531.

Fir-rigward tal-argument tar-rikorrent ibbazat fuq il-fatt li I-ghazla mill-awtoritajiet
Belgjani li tillimita t-tigdid sal-31 ta’ Dicembru 2005 tirrizulta mill-preokkupazzjoni
li jigu osservati l-obbligi Komunitarji taghhom, il-Kummissjoni tirrispondi li
l-imsemmija awtoritajiet ghamlu ghazla unilaterali 1i jillimitaw l-awtorizzazzjoni
tar-rikorrent sal-31 ta’ Dicembru 2005 minghajr ma gew imgieghla mid-dritt
Komunitarju. Fil-fatt, id-Digriet Forum 187 issospenda d-Decizjoni tal-2003 sa fejn
hija kienet tipprojbixxi li jiggeddu l-awtorizzazzjonijiet tac-centri ta’ koordinazzjoni,
minghajr ma tipprovdi ghal limiti ta’ zmien ghat-terminu ta’ dan it-tigdid. Barra minn
hekk, l-awtoritajiet Belgjani kienu ftehmu dwar tigdid iktar fit-tul ghal certi centri
filwaqt li huma rrifjutaw li jaghmlu dan ghar-rikorrent, filwaqt li setghu jaghmlu dan
wara l-imsemmi digriet.

Fir-rigward tad-dikjarazzjoni tar-rikorrent li tghid li, permezz tal-interpretazzjoni
stretta tal-ligi Belgjana, huwa ghandu dritt ghal tigdid tal-awtorizzazzjoni tieghu ta’
ghaxar snin, il-Kummissjoni tirrispondi li ma humiex il-qrati tal-Unjoni li ghandhom
jippronunzjaw ruhhom fuq l-interpretazzjoni tal-ligi Belgjana. Madankollu, anki
jekk ir-rikorrent kellu dritt bhal dan, huwa kellu, skont il-Kummissjoni, jiehu passi
legali, li bihom jikkontesta l-limitazzjoni tal-awtorizzazzjoni tieghu, haga li huwa
ma ghamilx. Din l-assenza ta’ rikors tidher, fl-opinjoni tal-Kummissjoni, li rrendiet
definittiva l-limitazzjoni fiz-zmien tal-awtorizzazzjoni tieghu. II-Kummissjoni min-
naha l-ohra ssostni li r-rikorrent ma spjegax kif din l-assenza ta’ rikors hija, kif huwa
jsostni, irrilevanti.

Fdawn i¢-cirkustanzi, il-Kummissjoni tqis li r-rikorrent ma ghandux interess jikseb
l-annullament tad-decizjoni kkontestata peress li hija ma tipprovdix ghal perijodu
tranzitorju adegwat. Huwa ma jaghmel 1-ebda riferiment ghal interess guridiku attwali
u ma jaghti l-ebda indikazzjoni li turi li l-awtoritajiet Belgjani kellhom l-intenzjoni
jipprorogaw l-awtorizzazzjoni tieghu wara 1-31 ta’ Dicembru 2005.

Ir-rikorrent isostni li ghandu interess personali, ezistenti u attwali, li jagixxi kontra
d-decizjoni kkontestata.

Huwa l-ewwel nett jikkontesta li ¢-centri li jibbenefikaw minn awtorizzazzjoni fil-
jum meta pprezentaw ir-rikors taghhom biss jistghu jagixxu kontra d-decizjoni
kkontestata. Fil-fatt, dan kieku j¢cahhdu minn kull possibbilta li jfittex rimedju kontra
d-decizjoni kkontestata. Huwa b’hekk iqis li I-fatt li l-ammissibbilta tar-rikors jigi
suggett ghall-ezistenza ta’ awtorizzazzjoni formali fil-jum tal-prezentata tieghu,
b'mod li awtorizzazzjoni bhal din tiddependi mid-definizzjoni tal-perijodu tranzitorju
stabbilit fid-decizjoni kkontestata, huwa irrilevanti.

Ir-rikorrent imbaghad isostni li jezisti dritt ghall-benefic¢ju tal-iskema ta’ ¢entri ta’
koordinazzjoni. Fdan ir-rigward, huwa jikkontesta, minn naha, li l-limitazzjoni tat-
terminu tal-validita tal-awtorizzazzjonijiet sal-31 ta’ Dicembru 2005 jirrizulta minn
rikonoxximent mill-awtoritajiet Belgjani tan-natura adegwata ta’ perijodu tranzitorju
li jigi kkompletat sa din id-data. Fil-fatt, din il-limitazzjoni tirrizulta biss mill-obbligu

tal-Belgju 1li josserva d-decizjonijiet tal-qrati tal-Unjoni, u b’'mod partikolari
d-Decizjoni tal-2003 u d-Digriet Forum 187. Skont ir-rikorrent, il-fatt li I-awtoritajiet
Belgjani kkonformaw maghhom ma jistax jintuza bhala argument sabiex jin¢ahad
l-interess guridiku tieghu. Ir-rikorrent jikkontesta, min-naha l-ohra, li I-limitazzjoni
inkwistjoni hija att volontarju tal-awtoritajiet Belgjani. F'dan ir-rigward, huwa jibbaza
ruhu fuq il-fatt li, wara s-sentenza Forum 187, l-awtoritajiet Belgjani stiednu li¢-
centri kkoncernati mill-imsemmija sentenza jitolbu l-konferma tal-awtorizzazzjoni
taghhom, kif ukoll fuq l-adozzjoni tal-Ligi tal-2006 u fuq ix-xoghlijiet parlamentari
relatati maghha. Anki fil-kaz fejn din il-limitazzjoni tkun volontarja, ir-rikorrent iqis
li l-awtoritajiet Belgjani ma jkunux awtorizzati mid-Digriet Irjali Nru 187, li fugha
jibbaza d-dritt tieghu dwar it-tul tal-awtorizzazzjoni.

Ir-rikorrent isostni li l-interess guridiku tieghu jinsab fil-fatt li tigi kkonfermata
z-zamma tal-iskema inkwistjoni wara 1-31 ta’ Dicembru 2005 u li tinkiseb mill-
awtoritajiet Belgjani l-applikazzjoni tad-Digriet Irjali Nru 187. Iktar precizament,
meta kien qed jirreferi ghall-gurisprudenza, ir-rikorrent isostni li huwa seta’ jinvoka
d-drittijiet tieghu quddiem l-awtoritajiet fiskali Belgjani u kellu d-dritt li jikseb, skont
id-Digriet Irjali Nru 187, proroga, sal-31 ta’ Dicembru 2010, tal-awtorizzazzjoni li
waslet biex tiskadi fil-31 ta’ Dicembru 2005, li jiggustifika l-interess guridiku tieghu.

Ir-rikorrent min-naha l-ohra jikkontesta l-allegazzjoni li huwa ma setax jaghti
indikazzjoni li turi li l-awtoritajiet Belgjani kellhom Il-intenzjoni jipprorogaw
l-awtorizzazzjoni tieghu waral-31 ta’ Dicembru 2005. Huwa jqis lil-ittralil-imsemmija
awtoritajiet baghtulu fil-11 ta’ Gunju 2008 tammonta ghal indikazzjoni bhal din.

Fl-ahhar nett, ir-rikorrent isostni li huwa ma jkunx affettwat minn konsegwenzi
peress li l-awtoritajiet Belgjani ma talbux l-annullament tad-decizjoni kkontestata.
Fir-rigward tal-fatt li huwa ma setax jipprezenta r-rikors kontra d-Digriet Irjali tal-
10 ta’ Gunju 2004, dan huwa irrilevanti ghall-ammissibbilta tar-rikors prezenti. Barra
minn hekk, peress li l-perijodu tranzitorju adegwat ma setax jigi identifikat, kull
rikors kontra l-awtoritajiet Belgjani jkun bla effett.

ll-kunsiderazzjonijiet tal-Qorti Generali

Ghandu jitfakkar li, skont gurisprudenza stabbilita, rikors ghal annullament
ipprezentat minn persuna fizika jew guridika huwa ammissibbli biss sa fejn ir-rikorrent
ikollu interess li jara li 1-att ikkontestat jigi annullat. Tali interess jippresupponi li
l-annullament tal-att ikkontestat jista’ jkollu, minnu nnifsu, konsegwenzi legali u
li r-rikors b’hekk jista, bl-ezitu tieghu, jipprovdi beneficcju lill-parti li ressqitu (ara
d-digriet tal-Qorti Generali tat-30 ta’ April 2007, EnBW Energie Baden-Wiirttemberg
vs Il-Kummissjoni, T-387/04, Gabra p. I1-1195, punt 96, u l-gurisprudenza ¢citata).

L-interess guridiku ghandu jkun ezistenti u attwali (sentenza tal-Qorti Generali tas-
17 ta’ Settembru 1992, NBV u NVB vs II-Kummissjoni, T-138/89, Gabra p. 11-2181,
punt 33) u ghandu jigi evalwat fil-jum meta r-rikors ikun gie pprezentat (sentenza
tal-Qorti tal-Gustizzja tas-16 ta’ Dicembru 1963, Forges de Clabecq vs L-Awtorita
Gholja, 14/63, Gabra p. 719, 748, u s-sentenza tal-Qorti Generali tal-24 ta’ April 2001,
Torre et vs Il-Kummissjoni, T-159/98, GabraSP p. I-A-83 u 11-395, punt 28). Huwa
ghandu jibqa' prezenti sakemm tinghata d-decizjoni gudizzjarja taht piena li ma
jkunx hemm lok ghal decizjoni (sentenza tal-Qorti tal-Gustizzja tas-7 ta’ Gunju 2007,
Wunenburger vs Il-Kummissjoni, C-362/05 P, Gabra p. 1-4333, punt 42, u
l-gurisprudenza c¢citata).

Fil-kaz prezenti, ghandu l-ewwel nett jitfakkar li, skont 1-Artikolu 1 tad-decizjoni
kkontestata, li jemenda 1-Artikolu 2 tad-De¢izjoni tal-2003, ir-rikorrent seta’ jkompli
jibbenefika mill-iskema ta’ ¢entri ta’ koordinazzjoni sal-31 ta’ Dicembru 2005.

Ghandu jinghad ukoll li sussegwentement ghad-Digriet Forum 187, l-awtoritajiet
Belgjani, permezz tad-Digriet Irjali tal-10 ta’ Gunju 2004, geddew l-awtorizzazzjoni
tar-rikorrent ghal perijodu li jintemm fil-31 ta’ Dicembru 2005 u li, minkejja

t-talbiet tieghu lill-awtoritajiet Belgjani, huwa ma kisibx proroga u lanqas tigdid tal-
awtorizzazzjoni moghtija mill-imsemmi Digriet Irjali.

Fdan ir-rigward, ghandu jigi kkonstatat li l-limitazzjoni tal-awtorizzazzjoni tar-
rikorrent sal-31 ta’ Dicembru 2005 giet deciza mill-awtoritajiet Belgjani, minghajr
ma kien hemm l-ebda oppozizzjoni. Fil-fatt, id-Digriet Forum 187 issospenda
d-Decizjoni tal-2003 sa fejn din tipprojbixxi li jiggeddu l-awtorizzazzjonijiet tac-
centri ta’ koordinazzjoni, minghajr ma jipprovdi limiti ta’ zmien ghat-terminu ta’ dan
it-tigdid hlief ghal dak tal-ghoti tas-sentenza tal-Qorti tal-kawza princ¢ipali. Barra
minn hekk, hekk kif irrikonoxxa r-rikorrent fis-seduta meta kien qed iwiegeb ghal
mistogsija tal-Qorti Generali, I-awtoritajiet Belgjani setghu jgeddu l-awtorizzazzjoni
tieghu ghal perijodu indeterminat, kif wara kollox kien il-kaz ghal erba’ centri, minkejja
l-fatt li dan it-tigdid ma setax, skont id-Digriet Forum 187, jipproduci effett wara
l-ghoti tas-sentenza Forum 187. B’hekk hemm lok li jigu michuda l-argumenti tar-
rikorrent li l-limitazzjoni mill-awtoritajiet Belgjani, tat-tigdid tal-awtorizzazzjoni fid-
data tal-31 ta’ Dicembru 2005, tirrizulta mill-obbligu tar-Renju tal-Belgju li josserva
1-obbligi Komunitarji tieghu kif ukoll dawk li permezz taghhom huwa jikkontesta li
din il-limitazzjoni tkun att volontarju tal-awtoritajiet Belgjani.

Minn dak li ntqal iktar ’il fuq jirrizulta li mill-31 ta’ Dicembru 2005, ir-rikorrent ma
ghandux iktar awtorizzazzjoni valida taht il-ligi Belgjana u b’hekk ma jibbenefikax
iktar validament mill-iskema fiskali ta¢-centri ta’ koordinazzjoni. Ir-rikorrent
madankollu jsostni, fir-rikors tieghu, li huwa kompla jibbenefika mill-iskema fiskali
tac-centri ta’ koordinazzjoni wara 1-31 ta’ Di¢cembru 2005, u b’'mod partikolari
f1-2006 u f1-2007. Bhala twegiba ghal mistogsija tal-Qorti Generali li tirrigwarda din
id-dikjarazzjoni, ir-rikorrent indika, fir-replika tieghu, li din ghandha tigi interpretata
fis-sens li, ghas-snin 2006 u 2007, huwa talab l-applikazzjoni ta’ din l-iskema. Din
it-talba saret b'mod partikolari permezz tat-tressiq quddiem l-awtoritajiet Belgjani
ta’ talba ghall-konferma taz-zamma tal-istatus ta¢-centru ta’ koordinazzjoni sal-
31 ta’ Dicembru 2010, permezz tal-prezentazzjoni tad-dikjarazzjonijiet fiskali ghas-
snin 2006 u 2007 b’applikazzjoni tal-iskema inkwistjoni u, fl-ahhar nett, permezz
ta’ informazzjoni kostanti tal-awtoritajiet fiskali Belgjani tal-pozizzjoni tieghu. Dan
l-argument madankollu ma jistax jintlaqa’ Fil-fatt, il-fatt li tintalab l-applikazzjoni tal-
imsemmija skema ma tippermettix li jigi kkunsidrat li r-rikorrent kompla jibbenefika
taht il-ligi Belgjana.

Fdawn ic¢-¢irkustanzi, ghandu jitgies li r-rikorrent ma talabx l-applikazzjoni ta’
perijodu tranzitorju fis-sens tas-sentenza Forum 187, peress li hija nghatat wara
t-terminu stabbilit fid-decizjoni kkontestata, jigifieri wara 1-31 ta’ Dicembru 2005.

Fil-fatt, l-iskop stess ta’ perijodu tranzitorju huwa li tigi zgurata tranzizzjoni bejn
zewg sitwazzjonijiet, jigifieri, fil-kaz prezenti, bejn dik li fiha r-rikorrent jibbenefika
minn skema fiskali tac-¢entri ta’ koordinazzjoni u dak li fih huwa ma jibbenefikax
iktar. B’hekk jirrizulta mis-sentenza Forum 187 (punt 163) li ¢-centri kkoncernati
mill-imsemmija sentenza, li r-rikorrent jifforma parti minnhom, kellhom jinghataw
perijodu tranzitorju ragonevoli sabiex ikunu jistghu jadattaw ruhhom ghall-
konsegwenzi li jirrizultaw mid-Decizjoni tal-2003.

Issa, peress li, wara 1-31 ta’ Dicembru 2005, ir-rikorrent ma bbenefikax iktar mill-
iskema fiskali tac-¢entri ta’ koordinazzjoni, kull perijodu wara din id-data li fih matulu
r-rikorrent ibbenefika mill-iskema inkwistjoni ma jistax jitqies li ghandu bhala ghan
li jippermettilu li jadatta ruhu, ghaliex huwa diga jinsab f'din is-sitwazzjoni 1-gdida.
Ghaldagstant, fl-ipotezi fejn ir-rikors prezenti jintlaqa, ir-rikorrent ma jistax jistenna
li jinghatalu, retroattivament, perijodu tranzitorju wara 1-31 ta’ Dicembru 2005,
inkwantu perijodu bhal dan ikun bla ebda skop.

L-impossibbilta li wiehed jibbenefika, anki retroattivament, minn perijodu tranzitorju
itwal fis-sitwazzjoni fl-ipotezi fejn i¢-centri ma ghandhomx iktar awtorizzazzjoni
valida tirrizulta barra minn hekk mid-Digriet Forum 187. Fil-fatt, fil-kuntest tat-talba
ghal sospensjoni tad-Decizjoni tal-2003 li pprojbixxiet it-tigdid tal-awtorizzazzjonijiet
ta’ xi whud mic-centri, il-President tal-Qorti tal-Gustizzja kien gies li, fin-nuqqas
ta’ talba ghal sospensjoni, decizjoni fil-kawza principali li tkun favur ir-rikorrenti
tkun, f'dak li jirrigwarda l-perijodu tranzitorju, prevalentement minghajr effett,
peress li mizuri finanzjarji eventwali ma jidhrux tajba sabiex jistabbilixxu mill-gdid
retroattivament l-istabbilta tal-qafas legizlattiv ta¢-centri ta’ koordinazzjoni (Digriet
Forum 187, punt 146).

Minn dak li ntqal qabel jirrizulta, fid-dawl tas-suggett tar-rikors li jfittex I-annullament
tad-decizjoni kkontestata ghaliex ma tipprevedix perijodu tranzitorju ragonevoli,
li l-annullament ta’ din id-de¢izjoni f'dan is-sens ma taghti l-ebda benefic¢ju
lir-rikorrent.

L-ebda wiehed mill-argumenti mressqa mir-rikorrenti ma jippermetti li jitqgeghdu
indiskussjoni -kunsiderazzjonijiet precedenti.

Ghal dak li jirrigwarda l-argumenti tar-rikorrent li l-interess tieghu kien li tigi
ikkonfermata z-zamma tal-iskema inkwistjoni wara 1-31 ta’ Dicembru 2005, u li
jikseb mill-awtoritajiet Belgjani l-applikazzjoni tad-Digriet Irjali Nru 187, certament
jirrizulta mill-gurisprudenza li, fl-ipotezi fejn ma ghandux jigi eskluz li, kieku r-rikors
tieghu jintlaga) rikorrent jista' jinvoka certi pretensjonijiet minghand l-awtoritajiet
nazzjonali jew, almenu, jitlob ezami taghhom minnhom, dan jiggustifika interess
li jitressqu l-proceduri (ara, f'dan is-sens, is-sentenzi tal-Qorti Generali tat-
22 ta’ Novembru 2001, Mitteldeutsche Erdol-Raffinerie vs II-Kummissjoni, T-9/98,
Gabra p. [1-3367, punti 34 u 38, u tat-12 ta’ Settembru 2007, Koninklijke Friesland
Foods vs Il-Kummissjoni, T-348/03, li ma gietx ippubblikata fil-Gabra, punt 72).

Madankollu, hemm lok li jigi kkonstatat, qabel kollox, li, fil-kaz inkwistjoni, anki jekk
wiehed kellu jassumi li r-rikors jintlaqa, i¢-centri rrapprezentati mir-rikorrenti ma
kellhom l-ebda pretensjoni x’jinvokaw quddiem l-awtoritajiet Belgjani specifikament
dwar il-perijodu tranzitorju li minnu jistghu jibbenefikaw, li huwa s-suggett ta’
din il-kawza. Fil-fatt, kif jirrizulta minn dak li ntqal qabel, jekk wiehed jassumi
li kellhom l-intenzjoni jaghmlu hekk, l-awtoritajiet Belgjani ma setghux jaghtu,
anki retroattivament, lil dawn ic¢-centri proroga tal-perijodu tranzitorju li nghata
lilhom, peress li huma ma kinux jibbenefikaw iktar mill-iskema fiskali tac-centri
ta’ koordinazzjoni. Imbaghad, ghandu jinghad li d-dispozizzjonijiet tad-De¢izjoni
tal-2003 1i jikklassifikaw din l-iskema ta’ ghajnuna bhala inkompatibbli mas-suq
komuni u li timponi fuq l-awtoritajiet Belgjani li jnehhuha jew jibdluha sabiex issir
kompatibbli mas-suq komuni ma gewx annullati mill-Qorti tal-Gustizzja fis-sentenza
Forum 187. Huma jipproduc¢u ghaldagstant l-effetti taghhom wara l-adozzjoni tad-
Decizjoni tal-2003, b’'mod li I-awtoritajiet Belgjani ma jistghux jawtorizzaw tigdid tal-
awtorizzazzjoni tac-centri inkwistjoni biss fuq il-bazi tad-Digriet Irjali Nru 187. Barra
minn hekk, fil-kaz ta’ annullament tad-decizjoni kkontestata, tkun necessarja decizjoni

gdida tal-Kummissjoni sabiex jigi ddefinit perijodu tranzitorju gdid li bih ikunu
jistghu jibbenefikaw i¢-¢entri, sa fejn ma hijiex il-Qorti Generali, fil-kuntest ta’ rikors
ghal annullament, li ghandha tissostitwixxi decizjoni ohra bid-decizjoni kkontestata
jew li tibdel din id-de¢izjoni (Digriet tal-Qorti tal-Gustizzja tal-11 ta’ Mejju 2000,
Deutsche Post vs IECC u Il-Kummissjoni, C-428/98 P, Gabra p. 1-3061, punt 28, u
s-sentenza tal-Qorti Generali tas-26 ta’ Settembru 2002, Sgaravatti Mediterranea vs
[I-Kummissjoni, T-199/99, Gabra p. [I-3731, punt 141).

Fdawn i¢-c¢irkustanzi, ghandu jinghad li, minn naha, ir-rikorrent ma jistax jbbaza
l-interess guridiku tieghu fuq l-applikazzjoni tad-Digriet Irjali Nru 187 wara
1-31 ta’ Dicembru 2005 u, min-naha l-ohra, li 1-fatt li l-awtoritajiet Belgjani ma
eskludewx li jawtorizzaw il-benefi¢¢ju tal-iskema inkwistjoni wara din id-data, fejn
huma jqisu li dawn i¢-¢entri jistghu jibbenefikaw minnhom, ma huwiex rilevanti.

Barra minn hekk, hemm lok li jitfakkar li rikorrent ma jistax jinvoka sitwazzjonijiet
futuri u incerti sabiex jiggustifika l-interess tieghu li jitlob l-annullament tal-
att ikkontestat (ara s-sentenza tal-Qorti Generali tal-14 ta’ April 2005, Sniace vs
[I-Kummissjoni, T-141/03, Gabra p. 1I-1197, punt 26, u l-gurisprudenza ¢éitata).
Issa, ghandu jigi rrilevat li, minkejja 1-kunsiderazzjonijiet li ntqalu qabel, 1-ebda
wahda mill-provi prodotti mir-rikorrent ma tippermetti li jigi stabbilit b'¢ertezza
li, fil-kaz ta’ annullament tad-decizjoni kkontestata, l-awtoritajiet Belgjani
jipprorogaw, retroattivament, l-awtorizzazzjoni tac-¢entri inkwistjoni lil hinn mill-
31 ta’ Dicembru 2005, abbazi tad-Digriet Irjali Nru 187. B'mod partikolari, dan ma
jirrizulta la mill-ittri tal-awtoritajiet Belgjani annessi mar-rikors, li, essenzjalment
jikkonfermaw li rcevew korrispondenza mir-rikorrent, u lanqas mill-ittra taghhom
tal-11 ta’ Gunju 2008 annessa mar-replika, li tindika li, sakemm ma tkunx ittiehdet
decizjoni finali fuq ir-rikors prezenti, l-amministrazzjoni fiskali Belgjana ma
tapplikax zieda fit-taxxa u lanqas sanzjonijiet ohra jew multi amministrattivi wara
¢-cahda tal-applikazzjoni tal-iskema ta’ centri ta’ koordinazzjoni mitluba fid-
dikjarazzjonijiet fiskali tar-rikorrent. Kuntrarjament ghal dak li jsostni r-rikorrent,
dawn l-elementi ma jistghux jigu kkunsidrati bhala indikazzjonijiet li juru, b'certezza
u b'mod inkundizzjonat, li l1-awtoritajiet Belgjani kellhom l-intenzjoni jipprorogaw
l-awtorizzazzjoni tieghu wara 1-31 ta’ Dicembru 2005. Il-fatt li l-awtoritajiet Belgjani
jkunu pprocedew bir-registrazzjoni fir-registru ghas-snin ta’ tassazzjoni 2006 u 2007,
b’applikazzjoni tas-sistema fiskali normali, fil-fatt jammonta ghal indikazzjoni
kuntrarja.

Fir-rigward tal-Ligi tal-2006, ghandu jigi rrilevat li hija ma’ tistax, fi kwalunkwe kaz,
tiggustifika l-interess guridiku tar-rikorrent. Fil-fatt, id-dispozizzjonijiet ta’ din il-ligi
li jirrigwardaw l-iskema fiskali tac-centri ta’ koordinazzjoni ma dahlux fis-sehh.
Id-data tad-dhul fis-sehh taghhom fil-fatt kellha tigi ffissata, skont 1-Artikolu 298
taghha, permezz ta’ digriet irjali tal-Kunsill tal-Ministri, li ghadu ma giex adottat.
Hekk kif jirrizulta mill-premessa 18 tad-decizjoni kkontestata, dan id-dhul fis-sehh
fil-fatt gie ssuggettat mill-awtoritajiet Belgjani ghall-konferma mill-Kummissjoni
li hija ma tqajjimx oggezzjonijiet f'dan ir-rigward. Issa, id-decizjoni kkontestata
tiddisponi, fl-Artikolu 3 taghha, li I-ligi tal-2006 hija inkompatibbli mas-suq komuni
sa fejn id-dispozizzjonijiet taghha jfittxu li jipprorogaw, permezz ta’ decizjonijiet
godda ta’ tigdid tal-awtorizzazzjoni, l-iskema tac¢-centri ta’ koordinazzjoni lil hinn
mill-31 ta’ Dicembru 2005. Fdan ir-rigward, ghandu jigi rrilevat li, hekk kif jirrizulta
mis-sitt premessa tad-digriet irjali tad-19 ta’ Dicembru 2008, l-awtoritajiet Belgjani
“jaccettaw id-decizjoni [kkontestata] li ma jdahhlux fis-sehh [il-ligi tal-2006]” fejn
tirreferi ghall-iskema tac¢-centri ta’ koordinazzjoni u informaw b'dan lill-persuni
taxxabbli kkoncernati. Isegwi li l-awtoritajiet Belgjani ma kellhomx I-intenzjoni
jdahhlu fis-sehh din il-ligi. Barra minn hekk, ghandu jigi rrilevat li r-rikorrenti ma
tikkontestax espli¢itament id-decizjoni kkontestata fejn tirreferi ghal-ligi tal-2006 u
kkonferma, fis-seduta, li ma kienx necessarju li huwa jinvoka l-imsemmija ligi.

Fl-ahhar nett ghandhom jigu michuda l-argumenti tar-rikorrent ibbazati fuq li
l-ammissibbilta tar-rikors ma tkunx suggetta ghall-ezistenza ta’ awtorizzazzjoni
fil-jum tal-prezentata tieghu, b'mod li awtorizzazzjoni bhal din tiddependi fuq
id-definizzjoni tal-perijodu tranzitorju stabbilit fid-decizjoni kkontestata. Fil-fatt,
hekk kif jirrizulta minn dak li ntqal iktar ’il fuq, id-data li fiha r-rikorrent waqaf
jibbenefika minn awtorizzazzjoni valida u, b’hekk, li fiha kellu jadotta l-mizuri
necessarji sabiex jadatta ruhu, giet stabbilita I-ewwel nett mill-awtoritajiet Belgjani
biss u mhux mid-decizjoni kkontestata. Barra minn hekk, l-ammissibbilta tar-rikors
prezenti hija suggetta ghall-ezistenza ta’ interess guridiku tar-rikorrent, u mhux ghall-
ezistenza ta’ awtorizzazzjoni valida fil-prezentata tar-rikors, anki jekk dak il-fatt jista’
jinfluwenza l-ezami tal-interess guridiku.

Fid-dawl ta’ dak kollu li ntqal iktar il fug, ir-rikorrent ghandu jigi kkunsidrat li ma
ghandux interess guridiku.

Ghaldagstant, ir-rikors ghandu jigi michud bhala inammissibbli, minghajr ma jkun
mehtieg l-ezami tal-e¢cezzjoni ta’ inammissibbilta mressqa mill-Kummissjoni fuq
il-bazi tan-nuqqas ta’ incidenza diretta tar-rikorrent.

Fuq l-ispejjez

Skont I-Artikolu 87(2) tar-Regoli tal-Procedura, il-parti li titlef il-kawza ghandha tbati
l-ispejjez, jekk dawn ikunu gew mitluba. Peress li r-rikorrent tilef, hemm il-lok li huwa
jigi kkundannat ghall-ispejjez, kif mitlub mill-Kummissjoni.

Ghal dawn il-motivi,

IL-QORTI GENERALI (It-Tmien Awla)

taqta’ u tiddeciedi:

1) Ir-rikors huwa michud bhala inammissibbli.

2) Centre de coordination Carrefour SNC huwa kkundannat ghall-ispejjez.

Martins Ribeiro Papasavvas Dittrich

Moghtija f’qorti bil-miftuh fil-Lussemburgu, fit-18 ta’ Marzu 2010.

Firem

